ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՄՐՑԱՆԱԿՆԵՐԻ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	
հ/հ
	Առաջարկության հեղինակը¸
գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխությունը

	1.
	2.
	3.
	4.
	5.

	1. 
	Պետական վերահսկողական ծառայություն
25.02.2019թ. թիվ
Ե/313-19 գրություն
	1. Նախագծի 3-րդ հոդվածի 2-րդ մասի 10-րդ կետից առաջարկում ենք հանել «համաշխարհային» բառը:
	Չի ընդունվել:
	Հայաստանի Հանրապետության նշված պետական մրցանակի անվանումից «համաշխարհային» բառը հանելը փոխում է պետական մրցանակի իմաստը:

	
	
	2. Նախագծի 3-րդ հոդվածի 2-րդ մասի 11-րդ կետը կարծում ենք խմբագրման կարիք ունի, մասնավորապես՝ անհասկանալի է «տեղեկատվական տեխնոլոգիաների ոլորտում կրթական Հայաստանի Հանրապետության պետական մրցանակներ» բառակապակցությունը:
	Չի ընդունվել:
	Գտնում ենք, որ մրցանակի անվանումը հստակ արտացոլում է բովանդակությունը[footnoteRef:1]: [1:  Ի կատարումն նախարարական սոցիալական կոմիտեի 2019 թվականի սեպտեմբերի 20-ի նիստի N ԿԱ/158-2019 արձանագրության 4-րդ կետի 1-ին ենթակետի՝ նախագծի լրամշակված տարբերակում տեղեկատվական տեխնոլոգիաներ» բառերը և դրանց հոլովաձևերը փոխարինվել են «բարձր տեխնոլոգիաներ» բառերով՝ համապատասխան հոլովաձևերով:] 


	
	
	3. Նախագծի 3-րդ հոդվածի 2-րդ մասի 12-րդ կետի «բ» ենթակետում «լավագույն մարզական գյուղ» բառերն առաջարկում ենք փոխարինել «լավագույն մարզական համայնք» բառերով, նկատի ունենալով «Տեղական ինքնակառավարման մասին» Հայաստանի Հանրապետության օրենքի պահանջները:
	Չի ընդունվել:
	Նշված մրցանակի նպատակը գյուղերում ֆիզիկական կուլտուրայի և սպորտի զարգացումն ու խթանումն է, բացի այդ նշված պետական մրցանակի տեսակը նախատեսված է Կառավարության 2018 թվականի դեկտեմբերի 20-ի N 1557-Լ գործող որոշմամբ:

	
	
	4. Նախագծի 4-րդ հոդվածի 1-ին մասից առաջարկում ենք հանել «Հայաստանի Հանրապետության քաղաքացիներին» բառերը, նկատի ունենալով նաև Նախագծի 3-րդ հոդվածի 2-րդ մասի 11-րդ կետի «զ» ենթակետը, որի համաձայն՝ Հայաստանի Հանրապետության պետական մրցանակներից է «լավագույն սփյուռքահայ ուսանող» մրցանակը: Այս առումով անհրաժեշտ է նկատի ունենալ, որ սփյուռքահայ ուսանողներից ոչ բոլորը ունեն Հայաստանի Հանրապետության քաղաքացիություն:
	Ընդունվել է:
	Նախագծում կատարվել է համապատասխան փոփոխություն:

	2. 
	Գյուղատնտեսության նախարարություն
25.02.219թ. թիվ
ԳԳ/ԳԱ-1/820-19 գրություն
	Դիտողություններ և առաջարկություններ չկան:
	
	

	3. 
	Էներգետիկ ենթակառուցվածքների և բնական պաշարների նախարարություն
25.02.2019թ. թիվ
01ԳԲ/13.2ՀովԲ/1064-19 գրություն
	Դիտողություններ և առաջարկություններ չկան:
	
	

	4. 
	Սպորտի և երիտասարդության հարցերի նախարարություն
26.02.2019թ. թիվ
04/226-19 գրություն
	Դիտողություններ և առաջարկություններ չկան:
	
	

	5. 
	«Սինոփսիս Արմենիա» ՓԲԸ
26.02.2019թ.
թիվ  128/19 գրություն
	1. ԳԼՈՒԽ 1, հոդված 4-ի  2-րդ կետում ավելացնել՝ ՏՏ ոլորտում համաշխարհային ներդրման համար պետական մրցանակը շնորհվում է անկախ մրցանակակրի քաղաքացիությունից։
Հիմնավորում՝ Մինչ այժմ այս մրցանակին արժանացել են ինը անձ, որոնցից որևէ մեկը ազգությամբ հայ չի եղել, և չի ունեցել նաև ՀՀ քաղաքացիություն։ Մոտ ապագայում, որ այս մրցանակը կստանա ազգությամբ հայ կամ ՀՀ քաղաքացի իրատեսական չէ։ Խոսքը գնում է ՏՏ ոլորտի համաշխարհային մեծության լեգենդների մասին։
	Ընդունվել է:
	Նախագծում կատարվել է համապատասխան փոփոխություն:

	
	
	2. ԳԼՈՒԽ 3, հոդված 7-ի 1-ին կետում ` ՀՀ պետական մրցանակները շնորհվում են լավագույն ստեղծագործությունների, հայտնագործությունների (գյուտերի) և աշխատանքների հեղինակներին, տեղեկատվական տեխնոլոգիաների, ֆիզիկական կուլտուրայի և սպորտի բնագավառներում ավանդ ունեցած անձանց ինչպես նաև ՏՏ ոլորտում լավագույն ուսանողների և աշակերտների դեպքում հարցազրույցների միջոցով։
Հիմնավորում՝ Մրցանակաբաշխության մասնակից համալսարանները և դպրոցները տարբեր նոմինացիաներով ներկայացնում են իրենց թիմերին, իսկ ընտրող հանձնաժողովը հարցազրույցների միջոցով ընտրում է նրանցից լավագույններին։ 
	Ընդունվել է ի գիտություն:
	Նախագիծը չի պարունակում մրցանակակիր ընտրող հանձնաժողովների կողմից Հայաստանի Հանրապետության պետական մրցանակների հավակնորդների ընտրությանը վերաբերող ընթացակարգային դրույթներ, որպիսին առաջարկում ներկայացված դրույթն է: 

	
	
	3. ԳԼՈՒԽ 3, Հոդված 7-ի չորրորդ կետ՝ հանձնաժողովներից յուրաքանչյուրը բաղկացած է ինը անդամից, բացառությամբ ՏՏ ոլորտում համաշխարհային ներդրման համար, ինչպես նաև պետական կրթական պարգևի դեպքերում, որտեղ հանձնաժողովների կազմում կարող են լինել մինչև 22 անդամներ։
Հիմնավորում՝ ՏՏ ոլորտում համաշխարհային ներդրման համար պետական մրցանակի մրցանակաբաշխության հանձնաժողովը բաղկացած է 22 անդամներից, որոնց կազմում են ինչպես օտարազգի այնպես էլ հայ հեղինակավոր անձիք, որոնց քվեարկության արդյունքում է որոշվում հաղթողը; Իսկ պետական կրթական պարգևի հանձնաժողովում ներառված են 12 անդամներ, որոնք տաս օր շարունակ ամբողջ օրը վարում են հարցազրույցներ մասնակիցների հետ և քվորում ապահովելու համար անհրաժեշտ է լինում առնվազն յոթ անդամի ներկայությունը։
	Ընդունվել է:
	Նախագծում կատարվել է համապատասխան փոփոխություն:

	
	
	4. ԳԼՈՒԽ 4, Հոդված 9-ի երկրորդ կետում՝ Գրականության, արվեստի, ճարտարապետության և քաղաքաշինության, ճշգրիտ և բնական գիտությունների, հումանիտար և հասարակական գիտությունների բնագավառներում, տեղեկատվական տեխնոլոգիաների ոլորտի, ինչպես նաև ֆիզիկական կուլտուրայի և սպորտի ոլորտի Հայաստանի Հանրապետության պետական մրցանակները հանձնվում են մրցանակաբաշխությաբ տարվա դեկտեմբեր ամիսներին։  Իսկ տեղեկատվական տեխնոլոգիաների ոլորտում՝ մրցանակաբաշխության տարվա հոկտեմբեր կամ նոյեմբեր ամիսներին: 
[bookmark: _GoBack]Հիմնավորում՝  պետական կրթական մրցանակների հանձնումը իրականացվում է յուրաքանչյուր տարի «Սինոփսիսի շաբաթը Հայաստանում» միջոցառումների շրջանակներում, յուրաքանչյուր տարվա հոկտեմբեր ամսին։ Մրցանակաբաշխությունը ամբողջովին ֆինանսավորվում է Սինոփսիս Արմենիա ընկերության կողմից։ ՏՏ ոլորտում համաշխարհային ներդրման համար մրցանակաբաշխությունը իրականացվում է հոկտեմբեր կամ նոյեմբեր ամիսներին քանի որ դեկտեմբեր ամիսը որպես կանոն հարմար չէ Հայաստան՝ մրցանակակիրների այցելության համար։
	Ընդունվել է:
	Նախագծում կատարվել է համապատասխան փոփոխություն:

	6. 
	Առողջապահության նախարարություն
27.02.2019թ. թիվ
ԱԹ/11.1/2894-19 գրություն
	Դիտողություններ և առաջարկություններ չկան:
	
	

	7. 
	Ազգային անվտանգության ծառայություն
26.02.2019թ. թիվ
11/148 գրություն
	Դիտողություններ և առաջարկություններ չկան:
	
	

	8. 
	Կրթության և գիտության նախարարություն
27.02.2019թ. թիվ
01/10/2861-19 գրություն
	1. 4-րդ հոդվածում նշված է Հայաստանի Հանրապետության պետական մրցանակի հավակնելու իրավունք ունեցող անձանց շրջանակը, որի 1-ին մասի համաձայն՝ Հայաստանի Հանրապետության պետական մրցանակները շնորհվում են Հայաստանի Հանրապետության քաղաքացիներին: Նույն հոդվածի 2-րդ  մասով սահմանված է բացառություն, ըստ որի՝ աստղաֆիզիկայի, ինչպես նաև դրան հարակից ֆիզիկայի, մաթեմատիկայի բնագավառներում Հայաստանի ազգային հերոս, ակադեմիկոս Վիկտոր Համբարձումյանի անվան միջազգային գիտական Հայաստանի Հանրապետության պետական մրցանակը շնորհվում է անկախ գիտնականի քաղաքացիությունից: Ուստի, պարզ չէ, թե  3-րդ հոդվածի 2-րդ մասի 11-րդ պարբերության <<զ.>> կետում նշված  տեղեկատվական տեխնոլոգիաների ոլորտում լավագույն սփյուռքահայ ուսանողին կրթական Հայաստանի Հանրապետության պետական մրցանակ շնորհելիս ինչ կարգով պետք է առաջնորդվել, եթե սփյուռքահայ ուսանողը Հայաստանի Հանրապետության քաղաքացի չէ:
	Ընդունվել է:
	Նախագծում կատարվել է համապատասխան փոփոխություն:

	
	
	2. 4-րդ հոդվածի 3-րդ մասում «Վարչապետն ու Կառավարության այլ անդամներն» բառերը փոխարինել «Պետական քաղաքական պաշտոն զբաղեցնող անձինք (բացառությամբ նախարարի տեղակալների)» բառերով:
	Չի ընդունվել:
	Հայաստանի Հանրապետության պետական մրցանակի հավակնելու անձանց վերաբերյալ  նախագծով նախատեսված սահմանափակումները պայմանավորված են գործընթացի անաչառությունն ապահովելու անհրաժեշտությամբ, այլ ոչ թե պետական պաշտոն զբաղեցնելու հանգամանքով:

	9. 
	Բնապահպանության նախարարություն
28.02.2019թ. թիվ
1/04.3/10419-19 գրություն
	Դիտողություններ և առաջարկություններ չկան:
	
	

	10. 
	Տնտեսական զարգացման և ներդրումների նախարարություն
28.02.2019թ. թիվ
01/11.3/1484-19 գրություն
	Դիտողություններ և առաջարկություններ չկան:
	
	

	11. 
	Հանրապետության նախագահի աշխատակազմ
28.02.2019թ. թիվ
ԱՂ-354-2019 գրություն
	Դիտողություններ և առաջարկություններ չկան:
	
	

	12. 
	Աշխատանքի և սոցիալական հարցերի նախարարություն
28.02.2019թ. թիվ
ԶԲ/ԱՌՊ4/2861-19 գրություն
	Դիտողություններ և առաջարկություններ չկան:
	
	

	13. 
	Տարածքային կառավարման և զարգացման նախարարություն
28.02.2019թ. թիվ
01/21/1514-19 գրություն
	Դիտողություններ և առաջարկություններ չկան:
	
	

	14. 
	Տրանսպորտի,կապի և տեղեկատվական տեխնոլոգիաների նախարարություն
28.02.2019թ. թիվ
05/16.1/2365-19 գրություն
	Դիտողություններ և առաջարկություններ չկան:
	
	

	15. 
	Ֆինանսների նախարարություն
01.03.2019թ. թիվ
01/11-4/3285-19 գրություն
	Դիտողություններ և առաջարկություններ չկան:
	
	

	16. 
	Ոստիկանություն
01.03.2019թ. թիվ
01.6/24/6215-19 գրություն
	Դիտողություններ և առաջարկություններ չկան:
	
	

	17. 
	Արտակարգ իրավիճակների նախարարություն
01.03.2019թ. թիվ
1/06.1/1576-19 գրություն[footnoteRef:2] [2:  Արտակարգ իրավիճակների նախարարության կողմից ներկայացված առաջարկությունների ընդունման արդյունքում նախագծում կատարված փոփոխությունները սույն ամփոփաթերթին կից ներկայացվող նախագծի լրամշակված տարբերակում չեն իրացվել՝ հիմք ընդունելով վարչապետի աշխատակազմի սոցիալական հարցերի վարչության և ներման, քաղաքացիության, պարգևների և կոչումների շնորհման բաժնի եզրակացությունները: ] 

	1. Նախագծի 3-րդ հոդվածի 1-ին մասում «տեղեկատվական տեխնոլոգիաների բնագավառում՝ ոլորտի զարգացման և կատարելագործման» բառերից հետո լրացնել «արտակարգ իրավիճակներում բնակչության պաշտպանության և քաղաքացիական  պաշտպանության բնագավառներում՝ ոլորտների զարգացման, կատարելագործման, նորարարության ու ակնառու գիտական աշխատանքների կամ տուժածի փրկության ժամանակ դրսևորած արիության» բառերը:
	Ընդունվել է:
	Նախագծում կատարվել է համապատասխան փոփոխություն:

	
	
	2. Նախագծի 3-րդ հոդվածի 2-րդ մասում լրացնել նոր 13-րդ և 14-րդ կետեր՝ հետևյալ բովանդակությամբ.
«13) Արտակարգ իրավիճակներում բնակչության պաշտպանության և քաղաքացիական  պաշտպանության բնագավառներում՝ ոլորտների զարգացման, կատարելագործման, նորարարության ու ակնառու գիտական աշխատանքների համար Հայաստանի Հանրապետության պետական մրցանակ:»
«14) Տուժածի փրկության ժամանակ դրսևորած արիության համար Հայաստանի Հանրապետության պետական մրցանակ:»
	Ընդունվել է:
	Նախագծում կատարվել են համապատասխան փոփոխություններ:

	
	
	3. Նախագծի 5-րդ հոդվածի 2-րդ մասի 2-րդ կետում «բնագավառներում» բառից առաջ լրացնել «արտակարգ իրավիճակներում բնակչության պաշտպանության և քաղաքացիական  պաշտպանության» բառերը:
	Ընդունվել է:
	Նախագծում կատարվել է համապատասխան փոփոխություն:

	
	
	4. Նախագծի 7-րդ հոդվածի 1-ին մասում
1) «սպորտի» բառից հետո լրացնել «արտակարգ իրավիճակներում բնակչության պաշտպանության և քաղաքացիական  պաշտպանության» բառերը.
2) «բնագավառներում» բառից հետո լրացնել «ինչպես նաև տուժածի փրկության գործում» բառերը:
	Ընդունվել է:
	Նախագծում կատարվել են համապատասխան փոփոխություններ:

	
	
	5. Նախագծի 8-րդ հոդվածի 3-րդ մասում «Հայաստանի Հանրապետության» բառերից առաջ լրացնել «արտակարգ իրավիճակներում բնակչության պաշտպանության և քաղաքացիական  պաշտպանության ոլորտի» բառերը:
	Ընդունվել է:
	Նախագծում կատարվել է համապատասխան փոփոխություն:

	
	
	6. Նախագծի 9-րդ հոդվածում լրացնել նոր, հետևյալ բովանդակությամբ 4-րդ մաս՝ փոփոխելով մյուս մասերի համարակալումը.
«4. Արտակարգ իրավիճակներում բնակչության պաշտպանության և քաղաքացիական  պաշտպանության ոլորտի, ինչպես նաև  տուժածի փրկության ժամանակ դրսևորած արիության համար պետական մրցանակները շնորհվում են սեպտեմբերի 4-ին՝ Արտակարգ իրավիճակների աշխատողի օրը:»:
	Ընդունվել է:
	Նախագծում կատարվել է համապատասխան փոփոխություն:

	
	
	7. Նախագծի 10-րդ հոդվածում լրացնել նոր, հետևյալ բովանդակությամբ 4-րդ և 5-րդ մասեր՝ փոփոխելով մյուս մասերի համարակալումը.
«4. Արտակարգ իրավիճակներում բնակչության պաշտպանության և քաղաքացիական պաշտպանության ոլորտում՝ որպես Հայաստանի Հանրապետության պետական մրցանակ, շնորհվում են դափնեկրի հուշամեդալ, վկայագիր և դրամական պարգևատրում՝ առավելագույնը 5000000 դրամի չափով:»:
«5. Տուժածի փրկության ժամանակ դրսևորած արիության համար՝ Հայաստանի Հանրապետության պետական մրցանակ, շնորհվում են դափնեկրի հուշամեդալ, վկայագիր և դրամական պարգևատրում՝ առավելագույնը 5000000 դրամի չափով:»:
	Ընդունվել է:
	Նախագծում կատարվել են համապատասխան փոփոխություններ:

	
	
	8. Նախագծի 10-րդ հոդվածի 10-րդ մասում «տեղեկատվական տեխնոլոգիաների» բառերից առաջ լրացնել «արտակարգ իրավիճակներում բնակչության պաշտպանության և քաղաքացիական պաշտպանության բնագավառում ու տուժածի փրկության ժամանակ դրսևորած արիության համար շնորհվող հուշամեդալների նկարագրությունը, դափնեկրի վկայագրերի ձևը»  բառերը:
	Ընդունվել է:
	Նախագծում կատարվել է համապատասխան փոփոխություն:

	18. 
	Մշակույթի նախարարություն
04.03.2019թ. թիվ
05/5.1/1151-19 գրություն
	Առաջարկում է «Հայաստանի Հանրապետության պետական մրցանակների մասին» ՀՀ օրենքի նախագծի 3-րդ հոդվածի 2-րդ մասի 2-րդ կետում «երաժշտության» բառից հետո լրացնել «և կատարողական արվեստների» բառերը՝ հիմք ընդունելով նախագծի 7-րդ հոդվածի 1-ին մասի պահանջը, համաձայն որի պետական մրցանակները շնորհվում են ստեղծագործության հեղինակներին, որոնք երաժշտության ոլորտում համարվում է կոմպոզիտորները, իսկ տվյալ դեպքում երաժշտության կատարողները դուրս են մնում մրցանակներ ստանալու հնարավորությունից: Բացի այդ, կատարողական արվեստը երաժշտության ոլորտում գտել է իր ուրույն տեղը և ունի ձեռքբերված հաջողություններ ինչպես Հայաստանի Հանրապետության, այնպես էլ միջազգային հարթակներում:
	Ընդունվել է:
	Նախագծում կատարվել է համապատասխան փոփոխություն:

	19. 
	«Հայաստան» համահայկական հիմնադրամ
28.02.2019թ. թիվ
2-088 գրություն
	Դիտողություններ և առաջարկություններ չկան:
	
	

	20. 
	ՀՀ գիտությունների ազգային ակադեմիա
01.03.2019թ. թիվ
24-01/103 գրություն
	Դիտողություններ և առաջարկություններ չկան:
	
	

	21. 
	Սփյուռքի նախարարություն
06.03.2019թ. թիվ
01/16.1/206-19 գրություն
	Դիտողություններ և առաջարկություններ չկան:
	
	

	22. 
	Արտաքին գործերի նախարարություն
06.03.2019թ. թիվ
1111/2776-19 գրություն
	Դիտողություններ և առաջարկություններ չկան:
	
	

	23. 
	Պաշտպանության նախարարություն
12.03.2019թ. թիվ
ՊՆ/510-380 գրություն[footnoteRef:3] [3:  Պաշտպանության նախարարության կարծիքն ստացվել է նախագիծը վարչապետի աշխատակազմ 2019 թվականի մարտի 7-ին ներկայացնելուց հետո:] 

	1. Նախագծի 3-րդ հոդվածի 2-րդ մասի՝
1) 1-ին կետում` որպես պետական մրցանակ նախատեսված է «գրականության և հրապարակախոսության» ոլորտը, մինչդեռ 5-րդ հոդվածի 2-րդ մասի 1-ին կետում մրցանակի կարող են ներկայացվել «գրականության և արվեստի» ոլորտի համապատասխան աշխատանքները,
2) 11-րդ կետի «զ» ենթակետում տեղեկատվական տեխնոլոգիաների ոլորտում որպես ՀՀ պետական մրցանակ նախատեսված է լավագույն սփյուռքահայ ուսանողը, մինչդեռ 4-րդ հոդվածի 1-ին մասի համաձայն՝ Հայաստանի Հանրապետության պետական մրցանակները շնորհվում են Հայաստանի Հանրապետության քաղաքացիներին,
3) 12-րդ կետի համաձայն ֆիգիկական կուլտուրայի և սպորտի ոլորտում «Լավագույն մարզական քաղաք», «Լավագույն մարզական գյուղ» և «Լավագույն մարզական բակ» ՀՀ պետական մրցանակները, իսկ 7-րդ հոդվածի 1-ին մասի համաձայն վերոհիշյալ մրցանակները շնորհվում են ֆիգիկական կուլտուրայի և սպորտի բնագավառում ավանդ ունեցած անձանց: Առաջարկում ենք 7-րդ հոդվածում նախատեսել, որ նշված մրցանակները շնորհվում են համապատասխան քաղաքը, գյուղը կամ բակը ներկայացնող քաղաքացիներին (ընտանիքներին):
	Ընդունվել է մասնակի:
	Ֆիզիկական կուլտուրայի և սպորտի ոլորտում Հայաստանի Հանրապետության պետական մրցանակները նախագծից հանվել են՝ հաշվի առնելով վարչապետի աշխատակազմի  ներման, քաղաքացիության, պարգևների և կոչումների շնորհման բաժնի եզրակացությունը:

	
	
	2. Նախագծի	5-րդ	հոդվածի	1-ին մասում «Ստեղծագործությունները, հայտնագործությունները (գյուտերը) և աշխատանքները» բառերը փոխարինել «Նույն ստեղծագործությունը, հայտնագործությունը (գյուտը) և աշխատանքը» բառերով:
	Ընդունվել է:
	Նախագծում կատարվել է համապատասխան փոփոխություն:

	
	
	3. Նախագծի 10-րդ հոդվածում՝
1) 1-3-րդ մասերում հստակեցման կարիք ունի «առավելագույն» բառը` կիրառման գործընթացում խնդիրներից զերծ մնալու համար,
2) առաջարկում ենք դրույթներ նախատեսել նաև դրամական միջոցների հանձնման ձևի վերաբերյալ (կանխիկ կամ փոխանցումով):
	Ընդունվել է ի գիտություն:
	Նախագծում սահմանվել են դրամական պարգևների ֆիքսված չափեր[footnoteRef:4]: [4:  Ի կատարումն նախարարական սոցիալական կոմիտեի 2019 թվականի հուլիսի 26-ի նիստի N ԿԱ/123-2019 արձանագրության 1-ին կետի 1-ին ենթակետի կայացած քննարկման արդյունքներով՝ նախագծի լրամշակված տարբերակում ամրագրվել է, որ Հայաստանի Հանրապետության պետական մրցանակների մաս կազմող դրամական պարգևների և դրամական միջոցների չափերը սահմանում է Կառավարությունը:] 


	24. 
	Վարչապետի աշխատակազմի սոցիալական հարցերի վարչություն
29.03.2019թ. թիվ
01/11.3/11929-2019
հանձնարարականով ներկայացված եզրակացություն
	1. Նախագծի 3-րդ հոդվածի 1-ին մասով և 2-րդ մասի 12-13-րդ կետերով նախատեսվում է  պետական մրցանակներ սահմանել  արտակարգ իրավիճակներում բնակչության պաշտպանության և քաղաքացիական  պաշտպանության բնագավառներում՝ ոլորտների զարգացման, կատարելագործման, նորարարության ու ակնառու գիտական աշխատանքների, տուժածի փրկության ժամանակ դրսևորած արիության, գործում ձեռքբերումների ճանաչման, գնահատման և խրախուսման համար: Մինչդեռ, գտնում ենք, որ վերոհիշյալը կարող է հանդիսանալ ոչ թե պետական մրցանակ շնորհելու, այլ պետական պարգև շնորհելու հիմք՝ «Հայաստանի Հանրապետության պետական պարգևների և պատվավոր կոչումների մասին»  օրենքի հիման վրա։
	Ընդունվել է:
	Նախագծում կատարվել են համապատասխան փոփոխություններ:

	
	
	2. Նախագծի 4-րդ հոդվածով նախատեսվում է, որ ՀՀ պետական մրցանակները շնորհվում են ՀՀ քաղաքացիներին։ Գտնում ենք, որ նման սահմանափակում նախատեսելը նպատակահարմար չէ, քանի որ դրանով կարգելափակվի այն աշխատանքների գնահատումը, որոնք թեև մեծ արժեք են ներկայացնում Հայաստանի Հանրապետության համար, սակայն դրանց հեղինակները չունեն ՀՀ քաղաքացիություն (օրինակ՝ այլ երկրի քաղաքացի հանդիսացող սփյուռքահայերը)։ Գտնում ենք, որ մրցանակի շնորհման հիմքում պետք է դրվի ոչ թե հեղինակի քաղաքացիությունը, այլ աշխատանքի արդյունքների կարևորությունը Հայաստանի Հանրապետության համար։
	Ընդունվել է:
	Նախագծում կատարվել է համապատասխան փոփոխություն:

	
	
	3. Նախագծի 6-րդ հոդվածով նախատեսվում է, որ ՀՀ պետական մրցանակների շնորհման վերաբերյալ առաջարկությունները ՀՀ պետական մրցանակների մրցանակակիր ընտրող համապատասխան հանձնաժողովի եզրակացության հիման վրա համապատասխան ոլորտում ՀՀ կառավարության քաղաքականությունը մշակող և իրականացնող նախարարի կողմից  ներկայացվում են ՀՀ վարչապետի աշխատակազմ, մինչդեռ պարզ չէ, թե արդյոք նախարարի համար հանձնաժողովի եզրակացությունը պարտադիր  հիմք է առաջարկություն ներկայացնելու համար։
	Ընդունվել է:
	Նախագծում կատարվել են համապատասխան փոփոխություններ[footnoteRef:5]: [5:  Ի կատարումն նախարարական սոցիալական կոմիտեի 2019 թվականի հուլիսի 26-ի նիստի N ԿԱ/123-2019 արձանագրության 1-ին կետի 1-ին ենթակետի կայացած քննարկման արդյունքներով՝ նախագծի լրամշակված տարբերակում ամրագրվել է, որ Հայաստանի Հանրապետության պետական մրցանակների շնորհման վերաբերյալ առաջարկությունները Հայաստանի Հանրապետության պետական մրցանակների մրցանակակիր ընտրող համապատասխան հանձնաժողովի եզրակացության հիման վրա Հայաստանի Հանրապետության վարչապետի աշխատակազմ են ներկայացվում համապատասխան ոլորտում Կառավարության քաղաքականությունը մշակող և իրականացնող նախարարի կողմից:] 


	
	
	4. Նախագծի 8-րդ հոդվածի 1-ին մասով նախատեսվում է ՀՀ պետական մրցանակներ շնորհելու վերաբերյալ  վարչապետի  որոշման մեջ նշել նաև դրամական պարգևի չափը։ Գտնում ենք, որ անհրաժեշտ է առնվազն ամրագրել որոշակի չափանիշներ, կողմնորոշիչ սկզբունքներ, որոնց հիման վրա  կորոշվի դրամական պարգևի կոնկրետ չափը։
	Ընդունվել է ի գիտություն:
	Նախագծում  սահմանվել են դրամական պարգևների ֆիքսված չափեր[footnoteRef:6]: [6:  Ի կատարումն նախարարական սոցիալական կոմիտեի 2019 թվականի հուլիսի 26-ի նիստի N ԿԱ/123-2019 արձանագրության 1-ին կետի 1-ին ենթակետի կայացած քննարկման արդյունքներով՝ նախագծի լրամշակված տարբերակում ամրագրվել է, որ Հայաստանի Հանրապետության պետական մրցանակների մաս կազմող դրամական պարգևների և դրամական միջոցների չափերը սահմանում է Կառավարությունը:] 


	
	
	5. Նախագծի 8-րդ հոդվածի 2-րդ և 3-րդ մասերով նախատեսվում է, որ  գրականության և արվեստի, ճարտարապետության և քաղաքաշինության, ճշգրիտ և բնական գիտությունների, հումանիտար և հասարակական գիտությունների բնագավառներում ՀՀ պետական մրցանակները, ինչպես նաև Հայաստանի ազգային հերոս, ակադեմիկոս Վիկտոր Համբարձումյանի անվան միջազգային գիտական ՀՀ պետական մրցանակը կարող են շնորհվել երկու տարին մեկ անգամ, իսկ տեղեկատվական տեխնոլոգիաների ոլորտի, արտակարգ իրավիճակներում բնակչության պաշտպանության և քաղաքացիական  պաշտպանության ոլորտի, ինչպես նաև ֆիզիկական կուլտուրայի և սպորտի ոլորտի ՀՀ պետական մրցանակները կարող են շնորհվել յուրաքանչյուր տարի: Գտնում ենք, որ «կարող են» արտահայտությունը հստակեցման կարիք ունի, քանի որ դրանով ժամկետների սահմանումը կորցնում է իր նշանակությունը՝ թույլ տալով մրցանակները շնորհել սահմանվածից ավել կամ պակաս հաճախականությամբ։
	Ընդունվել է:
	Նախագծում կատարվել են համապատասխան փոփոխություններ:
Միաժամանակ հայտնում ենք, որ նախագծի նախորդ տարբերակի նշված կարգավորումներն ամրագրվել էին՝ նկատի ունենալով Հայաստանի Հանրապետության պետական մրցանակների ֆինանսավորման համար պետական բյուջեի միջոցների և Հայաստանի Հանրապետության պետական մրցանակների արժանի  ստեղծագործությունների, հայտնագործությունների (գյուտերի) և աշխատանքների առկայության տեսանկյունից ճկուն կարգավորումներ նախատեսելու անհրաժեշտությունը:

	25. 
	Վարչապետի աշխատակազմի ներման, քաղաքացիության, պարգևների
և կոչումների շնորհման բաժին
29.03.2019թ. թիվ
01/11.3/11929-2019 հանձնարարականով ներկայացված եզրակացություն
	1. Հայաստանի Հանրապետության պետական մրցանակների ցանկում նպատակահարմար չէ ներառել`
1) տեղեկատվական տեխնոլոգիաների ոլորտում կրթական մրցանակները՝ 
ա. գլխավոր.
բ. բակալավրիատի լավագույն ուսանող (1-ին և 2-րդ կարգեր). 
գ. մագիստրատուրայի լավագույն ուսանող (1-ին և 2-րդ կարգեր). 
դ. լավագույն ասպիրանտ (1-ին և 2-րդ կարգեր). 
ե. լավագույն աշակերտ. 
զ. լավագույն սփյուռքահայ ուսանող,
2)  արտակարգ իրավիճակներում բնակչության պաշտպանության և քաղաքացիական  պաշտպանության բնագավառներում՝ ոլորտների զարգացման, կատարելագործման, նորարարության ու ակնառու գիտական աշխատանքների համար մրցանակը,
3) տուժածի փրկության ժամանակ դրսևորած արիության համար մրցանակը,
4) ֆիզիկական կուլտուրայի և սպորտի ոլորտում մրցանակները՝
ա. «Լավագույն մարզական քաղաք»՝ 1-ին, 2-րդ և 3-րդ մրցանակային տեղեր.
բ. «Լավագույն մարզական գյուղ»՝ 1-ին, 2-րդ և 3-րդ մրցանակային տեղեր.	
գ. «Լավագույն մարզական բակ»՝ 1-ին, 2-րդ և 3-րդ մրցանակային տեղեր:
Վերոհիշյալ մրցանակների կամ խրախուսման ձևերի սահմանումը և շնորհումը կարելի է կարգավորել իրավական այլ ակտերով:
	Ընդունվել է:
	Նախագծում կատարվել են համապատասխան փոփոխություններ:[footnoteRef:7] [7:  Վարչապետի աշխատակազմի ներման, քաղաքացիության, պարգևների և կոչումների շնորհման բաժնի եզրակացությունը հիմք է հանդիսացել սույն ամփոփաթերթին կից ներկայացվող նախագծի լրամշակված տարբերակում չներառելու Կառավարության 2018 թվականի դեկտեմբերի 20-ի N 1557-Լ որոշմամբ ներկայում սահմանված տեղեկատվական տեխնոլոգիաների ոլորտում կրթական և ֆիզիկական կուլտուրայի և սպորտի ոլորտում Հայաստանի Հանրապետության պետական մրցանակները: Հարկ է նկատել, որ վերը նշված որոշման համաձայն՝ տեղեկատվական տեխնոլոգիաների բնագավառում ինչպես համաշխարհային ներդրման համար, այնպես էլ կրթական պետական մրցանակների յուրաքանչյուր անվանակարգի համար նախատեսված դրամաշնորհները հատկացվում են «Սինոփսիս Արմենիա» ՓԲԸ-ի կողմից, իսկ մրցանակների պատրաստման ֆինանսավորումն իրականացվում է «Հայաստան» համահայկական հիմնադրամի կողմից։] 


	
	
	2. Առաջարկում ենք նախագծից հանել 4-րդ հոդվածի 1-ին և 2-րդ կետերը:
	Ընդունվել է:
	Նախագծում կատարվել են համապատասխան փոփոխություններ:

	
	
	3. Առաջարկում ենք նախագծի 8-րդ հոդվածի 1-ին կետը շարադրել հետևյալ խմբագրությամբ` «Հայաստանի Հանրապետության պետական մրցանակները շնորհվում են Վարչապետի որոշմամբ», իսկ պետական մրցանակների համար տրվող դրամական պարգևների չափը սահմանել այլ ենթաօրենսդրական ակտով:
	Ընդունվել է մասնակի:
	Դրամական պարգևը Հայաստանի Հանրապետության պետական մրցանակի մասն է:  Նախագծում սահմանվել են դրամական պարգևների ֆիքսված չափեր[footnoteRef:8]: [8:  Ի կատարումն նախարարական սոցիալական կոմիտեի 2019 թվականի հուլիսի 26-ի նիստի N ԿԱ/123-2019 արձանագրության 1-ին կետի 1-ին ենթակետի կայացած քննարկման արդյունքներով՝ նախագծի լրամշակված տարբերակում ամրագրվել է, որ Հայաստանի Հանրապետության պետական մրցանակների մաս կազմող դրամական պարգևների և դրամական միջոցների չափերը սահմանում է Կառավարությունը:] 


	
	
	4. Առաջարկում ենք նախագծի 9-րդ հոդվածի 1-ին կետը շարադրել հետևյալ խմբագրությամբ` «Հայաստանի Հանրապետության պետական մրցանակները հանձնում է Վարչապետը կամ Վարչապետի հանձնարարությամբ կառավարության այլ անդամ»:
	Ընդունվել է:
	Նախագծում կատարվել է համապատասխան փոփոխություն:

	26. 
	Վարչապետի աշխատակազմի իրավաբանական վարչություն
10.06.2019թ. թիվ
01/11.3/27232-2019  հանձնարարականով ներկայացված առաջարկություններ
	1. Օրենքի նախագծի 4-րդ հոդվածի 1-ին մասում  «անդամները չեն կարող արժանանալ» բառերը փոխարինել «անդամները չեն կարող հավակնել նշված ժամանակահատվածում» բառերով:
	 Ընդունվել է մասնակի:
	Առաջարկվող ձևակերպումից կհետևի, որ Հայաստանի Հանրապետության պետական մրցանակի մրցանակակիր ընտրող հանձնաժողովի անդամները չեն կարող հավակնել պետական մրցանակների վարչապետի և Կառավարության անդամների պաշտոնավարման ժամանակահատվածում, քանի որ «նշված ժամանակահատվածը» օրենքի նախագծում վերաբերում է  վարչապետի և Կառավարության այլ անդամների պաշտոնավարման ժամանակահատվածին, իսկ  հանձնաժողովի անդամների գործունեությունը չի կարող դիտարկվել որպես պաշտոնավարում[footnoteRef:9]: [9:  Ի կատարումն նախարարական սոցիալական կոմիտեի 2019 թվականի հուլիսի 26-ի նիստի N ԿԱ/123-2019 արձանագրության 1-ին կետի 1-ին ենթակետի կայացած քննարկման արդյունքներով՝ նախագծի լրամշակված տարբերակում ամրագրվել է, որ Վարչապետն ու Կառավարության այլ անդամներն իրենց պաշտոնավարման ընթացքում չեն կարող հավակնել և արժանանալ Հայաստանի Հանրապետության պետական մրցանակների:] 


	
	
	2. Օրենքի նախագծի 5-րդ հոդվածի 3-րդ մասում, 7-րդ հոդվածի 7-րդ մասում, 10-րդ հոդվածի 9-րդ մասում «սահմանվում է Կառավարության ենթաօրենսդրական նորմատիվ իրավական ակտով» բառերը փոխարինել «սահմանում է Կառավարությունը», չկանխորոշելով կառավարության կողմից ընդունվելիք ակտի տեսակը:
	Ընդունվել է:
	Նախագծում կատարվել են համապատասխան փոփոխություններ:

	
	
	3.  Օրենքի նախագծի 7-րդ հոդվածի 1-ին մասը առաջարկում ենք ներառել 4-րդ գլխում:
	Չի ընդունվել:
	Հաշվի առնելով «Նորմատիվ իրավական ակտերի մասին» օրենքի 14-րդ հոդվածի 4-ր մասը, համաձայն որի՝ օրենսդրական ակտերում բովանդակությամբ համասեռ հոդվածները միավորվում են գլուխներում՝ տրամաբանական է օրենքի նախագծի 7-րդ հոդվածի 1-ին մասում ամրագրված դրույթը թողնել օրենքի նախագծի 3-րդ գլխում:

	
	
	4. Օրենքի նախագծի 9-րդ հոդվածի 4-րդ և 5-րդ մասերում «կրծքանշան և վկայագիր», «կրծքանշանը և վկայագիրը» բառերը փոխարինել «սույն օրենքի 10-րդ հոդվածով յուրաքանչյուր մրցանակի համար սահմանված բաղադրիչները» բառերով, քանի որ նշված հոդվածում նշվում է նաև հուշախորհրդանիշի մասին:
	Չի ընդունվել:
	Հայաստանի Հանրապետության պետական մրցանակների հավաստիքները դրամական պարգևից, իսկ Հայաստանի ազգային հերոս, ակադեմիկոս Վիկտոր Համբարձումյանի անվան միջազգային գիտական Հայաստանի Հանրապետության պետական մրցանակի դեպքում նաև դրամական միջոցներից բացի ներառում են ոչ միայն կրծքանշանը, վկայագիրը և հուշախորհրդանիշը, այլև Հայաստանի ազգային հերոս, ակադեմիկոս Վիկտոր Համբարձումյանի անվան միջազգային գիտական Հայաստանի Հանրապետության պետական մրցանակի դափնեկրի դիպլոմը, պատվոնշանը՝ այն հավաստող հավաստագրով, ինչպես նաև տեղեկատվական տեխնոլոգիաների բնագավառում համաշխարհային ներդրման համար Հայաստանի Հանրապետության պետական մրցանակի բաղադրիչ հուշամեդալը: Այս առումով ներկայացված առաջարկի հիմնավորմամբ ամբողջական անդրադարձ չի կատարվել Հայաստանի Հանրապետության պետական մրցանակների բաղադրիչներին: Միաժամանակ, օրենքի նախագծով ներկայացված կարգավորումը պայմանավորված է Հայաստանի Հանրապետության պետական մրցանակների առանձին բաղադրիչների եզակի լինելու հանգամանքով և արժեքով:

	
	
	5.  Օրենքի նախագծի 10-րդ հոդվածի 3-րդ մասում «5000000» թվից առաջ լրացնել «Սույն հոդվածի 2-րդ մասից սահմանված» բառերով: Նույն հոդվածի 7-րդ մասում «նախարարի կողմից» բառերը փոխարինել «լիազոր մարմինը» բառերով:
	Ընդունվել է մասնակի:
	Ինչ վերաբերում է օրենքի նախագծի 10-րդ հոդվածի 7-րդ մասում «նախարարի կողմից» բառերը «լիազոր մարմին» բառերով փոխարինելուն, ապա լիազոր մարմինը նախարարությունն է, մինչդեռ պայմանագրի ձևը կարող է սահմանվել այդ մարմնի ղեկավարի իրավական ակտով:

